
உண்டாக்குவதில்லை. பக்தி உணர்ச்சியுடையவர்கள் பிற பெர்ருள்களிலே இன்பம் காணுமல் இறைவனுடைய தொடர்பு பெற்ற பொருள்களிலே இன்பம் காணு கிருர்கள். - - -

மனம் உருவத்தையும் பெயரையும் உடைய பொருள் களேப் பற்றிக் கொள்வது. இறைவனுடைய உருவத்தை யும் திருநாமத்தையும் அன்பர்களுடைய உள்ளம் பற்றிக் கொள்ளும். எப்போதும் அவனுடைய திருநாமத்தைச் சொல்வதில் இன்பம் காணும். அதற்கு இறைவன்பால் உள்ள காதலே காரணம். காதல் உண்டானல்தான் இறை வனே கினைக்கும்போது மனம் உருகும். அப்படி உருகும் தன்மை மிகுதியாகும்போது கண்ணீர் மல்கும். உள்ளத்தில் காதல் இருந்தால் பல பல எண்ணங்களி னிடையிலும் காதல் செய்யும் பொருளின் எண்ணம் கிகழும்போது மற்றவற்றை விட்டுவிட்டு அதனேயே எண்ணி உருகும் செயல் உண்டாகும். உள்ளத்தில் நிகழும் அந்த நெகிழ்ச்சி மிகும்போது, அது உடம்பில் மெய்ப்பாடாக வெளிப்படும். அன்பினல் அகத்தே உண்டான நெகிழ்ச்சியைப் புறத்தே கண்ணிலே யிருந்து தோன்றும் நீரினல் உணரலாம்.

"அன்புக்கும் உண்டோ அடைக்குந்தாழ்? ஆர்வலர்

புன்கணிர் பூசல் தரும்' என்று வள்ளுவர் கூறினர்.

இறைவனுடைய திருநாமத்தை ஒதுகின்ற அன்பர் களுடைய நெஞ்சத்தில் அவன்பால் ஆராத காதல் இருப்பதால் அவர்கள் உள்ள்ம் கசிகிறது; கண்ணில் நீர் மல்குகிறது; பிறகு வாயில்ை அத் திருநாமத்தை ஒதுகிருர் கள். திருநாமத்தை வாயினால் சொல்வதன்றி உள் ளத்தே தோன்றும் உணர்ச்சியோடு சொல்கிருர்கள். உள்ளத்தே காதல் என்ற நீர் நிரம்பிக் கடல்போல இருக்

		 இப்பக்கம் கடைசியாக 4 பெப்பிரவரி 2018, 06:22 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

